
Haitian Creole 

 

 
Pou Piblikasyon Imedya: 9 jen 2014 

 

GOUVÈNÈ CUOMO ANONSE OUVÈTI TASTE NY MACHE NAN ZÓN REPO TODD HILL NAN TACONIC 

STATE PARKWAY 

 

Wap jwenn foto anons jodia la: 

https://www.flickr.com/photos/governorandrewcuomo/sets/72157645038753956/  

 

 

Gouvènè Andrew M. Cuomo jodia te anonse ouvèti Mache Taste NY nan zòn repo Todd Hill nan Taconic 

State Parkway, nan Vil LaGrange, Konte Dutchess. 

 

Depatman Agrikilti Eta ak Mache yo, Depatman Transpòtasyon ak Biwo Jeneral Sèvis ki kolabore avèk 

Cornell Cooperative Extension Konte Dutchess pou kreye eksperyans inik Taste NY nan Parkway a avèk 

yon laj varyete manje ak bwason rejyonal ak Eta New York, ak pwodui agrikilti ki reprezante owmen 15 

diferan pwodiktè agrikòl a nenpòt kilè. Gouvënè a te patisipe nan koupe riban jodia pou ouvèti ofisyèl 

mache a. 

 

“Taconic State Parkway se yon wout ki frekante souvan pa anpil Nouyòkè ak vizitè, e kounye a chofè yo 

pral genyen yon opòtinite pou kanpe nan magazen Taste NY epi fè eksperyans manje ki fèt la nan Empire 

State,”Gouvènè Cuomo te deklare. “Pwogram Taste NY nou an ap ouvè nouvo mache pou agrikiltè yo, 

pwodiktè bwason, ak lòt machann yo toupatou nan Eta e magazen sa nan zon repo Todd Hill pral 

kontinye efò sa yo. Map rete tann pou m kanpe nan mache Taste NY lè map vwayaje ale retou nan 

Taconic ak ankouraje tout otomobolis yo pou fè yon vizit ak sipòte endistri agrikòl Eta.” 

 

Pwojè konstriksyon pou fè mache Taste NY vini yon reyalite nan Todd Hills se te rezilta yon efò entè-

ajans ant NYSDOT ak OGS. Enteryè bilding lan te konplètman renove pa OGS ak NYSDOT, enkli 

renovasyon chofaj/klimatizè ak sèvis elektrik, nouvo ekleraj LED ak twotwa pèmeyab, pandan lap 

egalman montre eritaj agrikòl rejyon an grasa foto ak yon kyòs entènasyonal.  

 

Anplis, NYSDOT aktyèlman ap travay pou plis pase double kantite espas nan park la ak teren tour la ki 

adjasan a mache Taste NY nan Todd Hill. Lè Pwojè a fini nan mwa septanm, nouvo teren an pral genyen 

66 espas, ki konpare a 28 espas nan ansyen teren an. Li pral egalman gen ladan estasyon rechaj elektrik.  

Egzekitif Konte Dutchess Marc Molinaro te deklare, “Mache Taste NY nan Todd Hill pral ogmante touris 

nan Konte Dutchess ak estimile aktivite ekonomik nan rejyon an. Mwen remèsye Gouvènè Cuomo pou 

efò l nan ogmante agri-touris nan Hudson Valley ak toupatou nan Eta New York grasa inisyativ Taste 

NY.” 

 

Senatè Eta Terry Gipson te deklare, “Rejyon Hudson Valley a se kay pou yon ekonomi agrikòl pwospè ak 

Mache Taste NY nan Todd Hill pral ede agrikiltè yo nan rejyon an jwenn yon gwo kay pou byen yo 

pwodui. Taste NY ap ede kominote agrikiltè nou yo jwenn nouvo kliyan e anons Gouvènè Cuomo nan 

Mache a nan Todd Hill se sèlman dènye egzanp nan efò sa yo nan rejyon Hudson Valley.” 

 

Cornell Cooperative Extension (CCE) Konte Dutchess pral opere ak jere Mache Taste NY nan Todd Hill 

kòm yon pilòt pou lòt lokasyon potansyèl yo nan eta. Depatman Agrikilti Eta ak Mache yo pral bay 

kontwòl a CCE nan operasyon an e travay avèk yo nan pwomote etablisman an. Nan konplèks la, CCE 

pral bay konsomatè yo enfòmasyon sou benefis chwa manje lokal ak bay fòmasyon a agrikiltè lokal yo 

nan pratik komèsyalizasyon agrikilti ansanm avèk sètifikasyon (kote li aplikab) pou agrikiltè yo ki 

enterese nan bay pwodui nan mache a.  

 

Pami pwodui Taste NY te ofri nan Mache Taste NY nan Todd Hill pral ze fre, pwodui letye, vyann, fwi ak 

legim lokal, sòs ak siwo. Vwayajè yo pral kapab jwenn egalman krèm alaglas lokal, kafe oswa te, ansanm 

avèk sandwich ak patisri.  

 

Komisyonè Agrikilti Eta Richard A. Ball te deklare, “Kòm pwogram Taste NY Gouvènè Cuomo ap kontinye 

grandi, lap kreye plis espas mache pou pwodiktè agrikòl sipèb eta nou an. Mache Taste NY nan Todd Hill 

pral yon eksperyans inik pou vwayajè yo nan Taconic State Parkway, e mwen kwè li pral ofri yon gwo 

opòtinite pou ede agrikiltè nou yo kap travay di pou vann pwodui premye klas yo. Magazen sa a se yon 

vrè efò ekip e mwen ta renmen remèsye tout moun ki te patisipe pou fè sa rive.”  

 

“Avèk lidèchip Gouvènè Cuomo, Depatman Transpòtasyon Eta New York ap rajeni zòn repo Todd Hill ki 

te fèmen lontan, bati yon magazen Taste NY pou montre pwodui yo ki te fèt nan Empire State ak, 

finalman, yon park ki elaji ak yon teren tour ki adjasan pou moun kap vwayaje,”te deklare Komisyonè 

Transpòtasyon Eta Joan McDonald. “Nou fyè pou nou fè patenarya avèk pwogram Taste NY Gouvènè a, 

ede pou pwomote eta nan ekspoze vwayajè yo a bon jan kalite pwodui ki te fèt la.” 

 

“Kanpay Taste NY Gouvènè Cuomo ap fè yon travay enkwayab nan pwomote djòb endistri manje ak 

bwason New York,” te deklare Komisyonè OGS RoAnn M. Destito. “Kidonk mwen fyè anpil pou travay 

OGS te asiste avèk konsepsyon ak renovasyon nouvo mache a pou patnè nou yo nan Depatman Agrikilti 

ak Mache ak Depatman Transpòtasyon.” 

 

Pou jwenn plis enfòmasyon sou Taste NY, ale nan sitwèb www.taste.ny.gov.  

Foto anons jodia disponib la: 

https://www.flickr.com/photos/governorandrewcuomo/sets/72157645038753956/  

